
№ 2 әмбебап ғылыми кітапханасы. 
Әдістеме – библиография бөлімі 

 
 

 

 

 

Саз өнерінің саңылағы 

 

 

 

 

 

 

 

 

 

 

 

 

 

 

 

 

 

 

 

 

 

 

 

/Әнші, сазгер композитор Қалибек Деріпсалдиннің 

туғанына  70 жас/ (1953)/ 

 

 

(Жаднама) 

 
 

 

 
 

 

 

 

 



 2 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 3 

 

 

«Арқалық қаласындағы облыстық 

№ 2 әмбебап ғылыми кітапханасы» КММ 

Әдістеме-бибилиография бөлімі 

 

 

Саз өнерінің саңылағы 

 

Әнші, сазгер композитор Қалибек Деріпсалдиннің 

туғанына  70 жас  (1953) 

 

 

 

 

(Жаднама) 

 

 

 

 

 

 

 

                                           

 

 

 

 

 

 

 

 

 

 

 

 

 

 

Арқалық 2023 жыл 

 

 

 

 



 4 

ӘОЖ 78.07  

КБЖ  85.2 

С 12 

 

Құрасты., компьют. терген: Ж.С. Сарина 

Жауапты ред.: С. Қ. Ибикенова 

 

 

 

Құрастырушы: Ж.Ш. Сарина 

Шығарылымға жауапты: К. Б. Борибаева  

Мұқабаны безендірген: Ж.Ш. Сарина 

Редактор: С. Қ. Ибикенова 

 

 

 

 

 

 Саз өнерінің саңылағы [Мәтін] : /әнші, сазгер, Қалибек Деріпсалдиннің туғанына 

70 жас/ : жаднама /Арқалық қаласындағы облыстық әмбебап ғылыми кітапханасы, 

Әдістеме-библиография бөлімі ; [құраст.; Ж.Ш. Сарина ; шығарылымға жауапты 

К. Б. Борибаева ; ред. С. Қ.Ибикенова]. – Арқалық : [б.б.], 2023. –  36 б. : сурет. – 

қазақ тілінде. 

 

 

 

Әдістеме-библиография бөлімі Қазақстанның  халық ағарту ісінің үздігі, әнші, 

сазгер, Қалибек Деріпсалдиннің туғанына 60 жас толуына орай жаднама 

дайындады. Жаднамада  Қалибек Деріпсалдиннің  өмірі туралы, сондай-ақ 

шығармашылық жолы жайында мағлұматтар берілген. 

Құрастырушыдан 

 

 

Қазақстан халық ағарту ісінің үздігі, әнші, күйші, сазгер Қазақстан 

Республикасының еңбек сіңірген мәдениет қызметкері – Қалибек Деріпсалдиннің 

туғанына 70 жас мерей тойына арнап Арқалық қаласындағы облыстық № 2 

әмбебап ғылыми кітапханасының әдістеме – библиография бөлімі  

«Саз өнерінің саңылағы» атты жаднаманы қалың оқырман қауым назарына 

ұсынып отыр. Жаднамада сазгер, әнші композитор  Қалибек Деріпсалдиннің өмірі 

мен шығармашылығы жайында мағұлматтар берілген. Жаднамадағы материалдар 

қазақ тілінде әзірленген. Бөлімде Қ. Деріпсалдиннің мерзімді басылы бетіндегі 

жарияланымдарының, оның өмірі мен жайында қамтылған. Әдебиеттер тізімі 

әліпбилік ретпен орналастырылған. Жаднама баспасөзде жарияланған мақалалар 

мен кітапхана қорында бар материялдар еңгізілген. Басылым көпшілік оқырман 

қауымға арналған. 

                               Ұнатқан ұрпағы едің өзің көптің, 

                               Тамаша әндеріңді бүгін төктің. 

                               Осы бір ой туған еді сол бір күні 

                               Кешінде ән-думаны Қалибектің. 

                              Төккендей бір уақыт сырын далам, 

    Шерткендей бар әлдиін жырын анам. 

                              Тіл бітіп табиғатқа тербетіліп, 

Әніңнен ғашық жандар сусындаған. 

 
Әлфия Урманшина 

белгілі айтыскер ақын 

Саз еркесі, ел еркесі 

 

    Торғай даласында жанды баурап, жүрек тебірентер әндер мен күйлерді 

тудырған талантты жастардың көш басын бастап келе жатқан әнші-композитор, 

Қазақстан Республикасының еңбек сіңірген мәдениет қызметкері Қалибек 

Деріпсалдин 1953 жылы 10 қаңтарда Аманкелді ауданы, Батпаққара ауылында 

дүниеге келген. 1970 жылы Аманкелді орта мектебін бітіріп, 1973 жылы Жамбыл 

атындағы мәдени-ағарту училищесін қызыл дипломмен тәмәмдаған. 

    Жалпы өнер де тұқым қуалайды. Текке де қарайтын секілді. Қалибектің әкесі 

Деріпсалды да кезінде өз ортасында сөзге шешен, палуан әрі домбыра шертіп, 

айналасындағылардың арасында сері жігіт атанған екен. Анасы Мағия да әнші, 

жыршы, термеші болыпты. Бұл ардақты апамыз сонау бір жылдары қазақ 

ұлтының мәртебесін асқақтатқан Қазақстанның халық ақыны Нұрхан Ахметбеков 

ұйымдастырған Торғай колхоз-совхоз театрында осы есімі аталған біртуар 

тұлғамен бірге жұмыс істепті. 1961 жылы аяулы анасы Мағия апамыз 43 жасында 

дүниеден өткен. Артында Әбуғали, Есен ағалары, Роза қарындасы аңырап қала 

береді, бұл кезде Қалибек Деріпсалдыұлы 8 жасқа толмаған кезі еді. 

   Анасының қайғысы Қалибек Деріпсалдыұлының қабырғасына қатты батты. 

Орны толмас өкініші оны ерте есейтті. Жан жұбанышын домбырасының үнінен 

іздеді. 13 жасында «Анама» деген күйін шығарды. Бұл перзентінің анаға деген 

сағынышынан туған тұңғыш дүниесі еді. Сол жылдары өзіне қамқоршы болған 

нағашыларына арнап «Үшбәйтерек» деген күйін тудырды, бұл күйлерге кейінірек 

«Лениншіл», тағы басқа 3-4 күй қосылды. 

    Қалибек Деріпсалдыұлы өмірде осы биікке жарқын талантымен жетті. Өйткені, 

арқа сүйер ата-анасы дүниеден ерте өтті. Тіршілікте қаншама қиыншылықтар 

көріп, жетімдіктің дәмін де татты. Бірақ, көздеген мақсатына жету үшін тек алға 

ұмтылды. «Талапты жетер мұратқа» демекші, өнердің шыңына көтерілді.  

    Қалибек Деріпсалдыұлы жастайынан музыкаға ғашық болып өсті. Оның мектеп 

қабырғасында жүргенде баян тартып, ән айтуы өзгеше еді. Ол сахна төрінде ән 

айтқанда өзгеше бір күйге түсетін. Тебіренген, назданған қалпында сыршыл да 

сазды, нәзік те назды торғай қазақтарына тән әуендерді бойға сіңіріп, 

тыңдаушысын шабыттандырып жіберетін ерекше қасиеті болатын. Сол бойғы 

біткен талант тылсымы оны өнер жолында өзінің орнын табуға жетелей түсті. Жас 

талантты дер кезінде көріп, оған жол сілтей білген ұстазы, белгілі музыкант-

педагог Аманбай Мұқышев болатын. Ұстазының адамгершілігі және 

табандылығы, музыка аспаптарын, оның дыбыстық үндестігін терең білетін 

сауаттылығы Қалибектің тек ән айту өнерін шыңдап қана емес, ән шығару 

қабілеттілігінің оянуына да ықпал етті. 

      Қалибек Деріпсалдыұлы Жамбыл атындағы мәдени-ағарту училищесінде оқып 

жүрген кезінде көркемөнерпаздар ұжымдары арасында қатарынан үш рет 

Жамбыл облыстық фестивалінің лауреаты атанады. 

    Ол музыкант ретіндегі алғашқы өнер жолын Жамбыл облыстық 

филармониясының «Алатау» эстрада ансамблінен бастайды. Сол кезде есімі бүкіл 

одаққа белгілі өнер ұжымында қызмет істеу үлкен құрмет еді. 1972 жылы Мәскеу 

қаласында Қазақ ССР-інің құрылғанына 50 жыл мерекесі құрметіне осы облыстың 

Жуалы аудандық «Қызғалдақ» халықтық ансамбілінің құрамында өнер көрсеткен.  

    Торғай түлегі Қалибек Деріпсалдыұлы 1973 жылы туған жеріне оралып, 

Арқалық қаласындағы Ш. Уәлиханов атындағы орта мектепте ән сабағының 

оқытушысы болып орналасады. Сонымен қатар, ұстаздықтан қол үзбей «Шертер» 

фольклорлық-этнографиялық ансамбілінің құрамында қызмет істеген.  

      Мектепте «Балауса» ән және би ансамблін ұйымдастырып, Арқалық қалалық 

мәдениет бөлімінің жанынан «Торғай толғауы» атты халық аспаптар ансамбліне 

жетекшілік еткен. 

       Торғай жұртшылығы арасында өзінің өнердегі табыстарымен көзге түсіп 

жүрген Қалибек Деріпсалдин 1980 жылы Қима аудандық мәдениет бөлімінің 

меңгерушілігіне тағайындалады. Жаңадан құрылған ауданда қазақ ән өнерін 

насихаттауда көптеген игі шараларды жүзеге асырады. Қысқа мерзім ішінде 

«Гүлдәурен» халық аспаптар ансамблі ұйымдастырылады. Таланттар тоғысқан 

өнер ұжымының бай репертуары олардың облыстық фестивалда лауреат атануына 

жол ашады. Қалибектің осы өңірге арнап шығарған әндері қазірдің өзінде 

жергілікті жастардың сүйіп орындайтын әндеріне айналды. 

       Әнші-композитор Қалибек Деріпсалдин 1982 жылдан бастап өзі туып-өскен 

жері Батпаққараға қоныс аударады. Ол Амангелді аудандық мәдениет үйінің 

көркемдік жетекшісі бола жүріп, «Торғай толқыны» атты халық аспаптар 

ансамблін ұйымдастырған. Өнер ұжымына талантты жастар мен мектеп 

оқушылары тартылады. Ансамбльдің репертуары Торғай өңіріне белгілі 

сазгерлердің, күйшілердің және әншілердің шығармаларынан құрылады. Бұл 

Қалибек Деріпсалдиннің шығармашылық соны жетістігі болатын. Соның 

нәтижесінде, өнер ұжымы облыс және республика көлеміне кеңінен танымал 

халық аспаптар ансамбліне айналды. 

        1984 жылы Алматыда Кенен Әзірбаевтың 100 жылдығына арналған 

республикалық қобызшылар сайысында 19 қатысушының арасында бірінші 

орынды Қалибек иемденеді. Әнші-композитор 1988 жылы Қазақстан 

композиторларының VІІІ съезіне делегат болып сайланады. Бір жылдан кейін 

Алматы қаласында Ш. Қалдаяқов атындағы концерт залында тұңғыш рет жеке 

шығармашылық кешін өткізеді. Бұл Қалибек Деріпсалдиннің қазақ 

композиторлары алдында берген есебі еді. Қазақ музыка өнерінің небір 

саңлақтары торғайлық өнерпаздың талантына жылылық танытып, оның шын 

мәнінде композитор атануына жол ашады. 

      Өнер адамды құрметке бөлеп, биікке көтереді ғой. Бұдан Қалибек те 

құралақан емес. Әлденеше рет республикалық фестивальдердің жеңімпазы 

атанды, «халық ағарту ісінің үздігі», «Қазақстанның еңбек сіңірген мәдениет 

қызметкері» деген де атақтары бар.    

      Қазақ музыка өнерін дамытуда сіңірген еңбегі үшін ол Қазақстан 

Республикасы Президентінің 1991 жылғы 26 қарашадағы жарлығымен «Қазақ 

ССР-інің еңбегі сіңген мәдениет қызметкері» атағымен марапатталған. Сонымен 

қатар, СССР Композиторлары және Қазақстан Композиторлар одақтарының 

дипломдарына ие болады. Халық шығармашылығының Бүкілодақтық бірінші 

және екінші фестивальдарының лауреаты атанады. 

Елімізде өткен талай алқалы жиындарда, дүниежүзі қазақтарының құрылтайында 

өнер көрсетті. Ұлы Абайдың 150 жылдық мерекесінде қылқобыздан бірінші 

орынды иеленді. Алматыда Орталық концерт залында екі дүркін шығармашылық 

кешін өткізді.  

     Атақты әнші-композитор Астана жұртшылығы алдында 2002 жылдың қазан 

айында Президенттің мәдениет орталығында шығармашылық концертін 

ұйымдастырды.  

      2003 жылдың 10 қаңтарында І. Омаров атындағы облыстық драма театрында 

Торғай өнерпазының 50 жас мерейтойына және шығармашылық қызметіне 30 

жыл тоуына орай Ақмола облысының әкімі С. Кулагин және Ақмола облыстық 

мәдениет департаментінің бастығы Н. Сейітжанованың, Қостанай қаласының 

әкімі мен мәдениет департаментінің қолдауымен шығармашылық кеші өтті. 

Мұндай құрметке Қалибектің өнердегі табыстары игі ықпал етті.  

      Қалибек Деріпсалдин 2007 жылы Ресейдің Уфа қаласында өткен Халықаралық 

конкурстың лауреаты атанды. Ал 2008 жылдың ақпан айында Астанадағы 

Конгресс-Холда әнші-композитор Қалибек Деріпсалдиннің шығармашылық 

қызметінің 35 жылдығына орай ұйымдастырылған үлкен концерті өтті. Оған 

Қазақстан Композиторлары одағы мен Астана қаласы филормониясының ұлт 

аспаптар оркестрі қолдау көрсетті. Шығармашылық кеште Торғай таланты соңғы 

жылдары шығарған әндерін орындады.  

     Сазгер баянда ойнайды, қобыз тартады, домбыра шертеді. «Бәрін қайдан 

үйреніп жүрсіз?» деп сұрағандарға: «Мен Алматыда консерваторияда Дәулет 

Мықтыбаевтың сыныбында оқыдым. Бірақ денсаулығым нашарлап, екі жылдан 

соң тастап кетуге мәжбүр болдым», дейді ол.  

     Жалпы алғанда Қалибек Деріпсалдин 80-нен астам әндер мен алты күйдің 

авторы. Ол «Көктем қыздар» (1993), «Домбыра сазы-Ерке құсым» (1993), «Айлы 

түнде» (2003) және «Торғай әуендері» (2007) атты әндер жинағын жарыққа 

шығарды. Белгілі композитордың әндерін Қазақстанның танымал әншілері Н. 

Нүсіпжанов, Б. Жүсіпбеков, Ж. Махамбетов, Ұ. Айнақұлов, Ғ. Жүмекенова, Г. 

Хамзина және тағы басқалар орындайды. Оның шығармалары «Нұр-Мұқасан», 

«Мұзарт» Досымжан Таңатаров, Еркебұлан Сәрсенбеков, Есет Сәдуақасовтар 

ұнатып, жұртшылық назарына ұсынып жүр.  

    Оның сазгерлік қабілетінің шыңдалуына Алматыдағы тәлімгері Әсет 

Бейсеуовты мысалға алмағанның өзінде, жергілікті сазгерлер Болат Хамзин, 

Қайыржан Мақанов, Айтбай Мұздахановтардың ықпалы ерекше.  

   Сазгерді тек қана сазгер таниды. Қалибектің әншілік, сазгерлік талантын 

Алтынбек Қоразбаев, Жақсыкелді Сейілов, Жоламан Тұрсынбаевтар жоғары 

бағалап, туған бауырындай болып кеткен.  

      Сазгерге шығармаларының барлығы ыстық көрінеді. Бәрі де көтеріңкі көңіл-

күйдің, керемет толғаныс пен тебіреністің әсерінен туған. Солардың ішінде 

Тұманбай Молдағалиевтің «Сен мені түсінесің бе?», Жұмаш Сомжүрековтың 

«Көктем-қыздар», Серік Тұрғынбековтың «Ерке құсым» өлеңдеріне жазылған 

әндері жанына жақын. Мәриям Хакімжанова мен Ғафу Қайырбеков Қалибекті 

еркелетіп, «өзімнің сазгерім» деуші еді. 

       Қалибек Деріпсалдыұлы өмірде араласып, өнерде бірге келе жатқан соң, оны 

осы деңгейге жеткізіп, рухани қолдап, күйеуінің қуанышына ортақтасып келе 



 10 

жатқан Айша деген асыл жары бар. Айша да Торғай өңірінің аруы. Ол да ән мен 

күй десе ішкен асын жерге қояды. Отағасының өнердегі алғашқы сыншысы деуге 

болады. Өйткені, дүниеге келген әнді алғашқы болып сол тыңдайды. Ұзақ жылдар 

қос аққудай жарасса өмір сүріп келе жатқандықтан, оның көңіл-күйін қас-

қабағынан таниды. Сол себептен де күйеуінің жағдайын, жан-дүниесін терең 

түсінеді. Ол кейде Қалибек жақсы ән жазса, жас балаша қуанып кететін сәттері 

жиі кездесетіндігін жасырмайды. 

        Қазіргі таңда Деріпсалдиндер әулеті жапырағын тереңге жайған бәйтерекке 

айналды. Бұлар өзінің өнер жолын қуған туған бауырлары Роза, Жарқынбек 

Деріпсалдиндерді, Ербол және Бекбол есімді балаларына жастайынан ұлттық 

рухта тәлім-тәрбие берді. Қазір олар үйлі-баранды. Немерелері де ата-әжесін 

бақытқа кенелтіп отыр. Ұлдың тұңғышы Ербол Қазақстан Республикасы Әділет 

министрлігі Қылмыстық атқару жүйесі Комитетіне қарасты Академияда жұмыс 

істейді. Әкесінің әнін нәшіне келтіре орындайды. Әкесінің шығармасының 

насихатшыларының бірі. Келіндері Айнұр, Гүлшат, Гүлбақыт пен немерелері 

шаңырағының сәнін келтіріп отыр.  

 

 

 

 

 

 

 

 

 

 

 

 

 

 

 

 

 

 

 

 

 

       

 

Осылайша, Қалибек пен Айша ұрпақтарының қызығын көріп, бақытты ғұмыр 

кешіп жатыр. Өнер адамы болған соң, ізденіссіз болмайды. Елімізге кеңінен 

танымал Қалибек Деріпсалдин алдағы уақытта да жаңа әндер жазып, өзінің 

тыңдармандарын рухани ләззатқа бөлей бергісі келеді.  

   Өнер үшін туылған бауырымызды республика жұртшылығы дарынды 

композитор ретінде жақсы біледі.  

        Қазіргі таңда Батпаққара тумасы, қазақ музыка өнерінің көрнекті 

қайраткерлерінің бірі, әнші-композитор Қалибек Деріпсалдин зейнеткерлікке 

шығып, құрметті демалыста.   

         Сыдықова // Қазақ әдебиеті. – 2016. – 23–29 қыркүйек. – Б. 23.  

 209. Талантты тұлғаның шығармашылық кеші [Мәтін] : [60 жасқа толуына  

         орай] / бетті дайындаған О. Отынбайұлы // Наш Костанай. - ("Біздің  

         Қостанай" қосымшасы). – 2012. – 9 қазан. – Б. 8.  

 210. "Тобыл-Торғай әуендері" әуеледі [Мәтін] : [авторлық кеш] / [газ. ред.] //  

         танымдық тағылымдық, көңілашар қосымшасы). – 2016. 

         – 7 қазан. – Б. 24.  

                                               Даңқың елге тарасын 

Сазгер Қалибек Деріпсалдинге 

 

                                                   Әсем әнмен тербеткен, 

                                                   Қазақтың кең даласын. 

                                                   Жай Қалибек емессің, 

                                                   Сұлу сазды данасың. 

                                                   Қай жарысқа қоссақта, 

                                                   Бас бәйгені аласың. 

                                                   Аққу әнмен әлдилеп, 

      Жаза бер жанның жарасын. 

                                                   Бағың жанып бауырым, 

                                                   Даңқың елге тарасын. 

   Қызғаншақтарды өлтіріп, 

                                                   Тарихта сен қаласың. 

 

 

              Сәбит Досанов, 

                              Жазушы, драматург, Қазақстан 

                              жазушылар одағы басқармасының мүшесі. 

 

Қалибектің 

құрметті атақ алуына арнау 

 

                                         Құтты болсын атағың өнердегі! 

                                         Мықты өнерлі жігітсің көлемдегі,     

                                         Әулетің өнер қуған жандар еді, 

                                         Белгілі аты шыққан әлемдегі. 

 

                                        Ән шығару ырғақ табу жаңадан, 

                                        Келе бермес шамалыға – шамадан, 

                                        Өзі естіп, өзі ғана тыңдайтын, 

                                        Композитор атанып жүр сан адам 

 

                                         Сен олардан өзгешесің, Қалибек, 

 Мақамыңды мың ішінен танып көп, 

                                         Мақтан тұтып қуанамыз елің боп, 

Бір жас дарын өсіп келе жатыр деп. 

 

                                         Енді бүгін сілте биік алысқа, 

                                         Батыр елі шабыт берсін намысқа. 

                                         Бас бәйгені Алматыдан алып кел, 

   Астанадан композиторлық жарыста. 

Тілектес: ағаң, соғыс және 

 еңбек ардагері Б. Молдашев. 

12.02.1992 жыл. 

Қалибекке 

 

/Бақытжан Байқадамовтың шәкірті  

Қ. Деріпсалдин Қазақстан Республикасына 

 еңбек сіңген мәдениет қайраткері  

атағын алғанда/ 

 

 

                                        Атынан бұрын жұртқа әні жеткен, 

                                        Бала едің баяғыдан жаныма ерткен. 

                                        Адамда арман бар ма, 

                                        Қайран дүние – 

  Алаулап лапыл қағып – жанып өткен. 

 

 

 Тұлпарды тай күнінен танып алмай, 

            Күй кешкен кезің болды – ау қамығардай. 

                                         Дегенді ел ішінен көп естідім, 

                                  - Па, шіркін, Қалибектің әні қандай. 

 

 

 

  Өмірде күзде, қыс та көктемде бар, 

Біразы бұл басыңнан өткен болар, 

  Жанымды жадыратып жібергендей  

   Күттіріп кеште болса жеткен хабар. 

 

 

Алауы махаббаттың өртеп ішін, -  

    Ақынның сол сәттегі көрсең күшін, 

               Қалықтап қапталынан қалмай қойды – ау, 

          Мені де қосып қойған – «Ерке құсым» 

 

Серік Тұрғынбеков, 

ақын, Түркияда өткен дүниежүзі 

 ақындар мүшайрасының жеңімпазы. 

Байғабылда бір бала 

 

Байғабылда бір бала әнмен туған, 

 Ол барында арылмас елден думан. 

      Торғын толқын әлдилеп оның жанын, 

          Күн шыққанда көмейін нұрмен жауған. 

 

                                                       Шырқа бауырым, 

                                                       Туған аулың 

                                                       Қуанып соқсын қолың 

                                                       Өткен алғаш 

                                                       Сан сандуғаш 

           Солардың берсін жолын. 

 

Байғабылда бір бала сайрап тұрған, 

      Таңдайынан бал құйып, таңды атырған. 

                                        Боз торғайы даланың аспандағы, 

  Тамылжытса талайды таң қалдырған. 

 

                                        Байғабылда бір бала ән аулаған, 

   Бірде шалқып, бір қалқып, баяулаған. 

                                        Туған жерді сарғайып сағынғанда, 

                                        Соны ғана таңдамас болар маған. 

 

Ғафу Қайырбеков, 

ақын, Қазақ ССР Мемлекеттік 

Сыйлығының лауреаты. 

8 ақпан, 1992. Алматы. 

 

 

 

Қалибекке 

 

                                      Құрдастай-ақ бүгінмен, баяғымен, 

                                      Шабысы көп, қашаннан аяңы кем, 

                                      Өмірге бұл келгенде жылап тумай, 

                                      Ән сап туған секілді баянымен. 

 

                                      Далаға да, танымал қалаға да, 

                                      Ағаға да ізетті, балаға да. 

                                      Аппақ көңіл, ақ жүрек, ақ тілекті, 

                                      Қара мұртты, қара шаш, қара бала. 

                                      Оған құшақ көргеннен жаяды адам, 

                                      Ол да барын елінен аямаған. 

                                      Керек емес ештеңе, 

                                      Бар болса егер 

                                      Домбыра мен қолыңда қара баян. 

 

Дүбір шықса тыпыршып, шыдамаған, 

                                      Құлай жаздап ол талай құламаған. 

                                      Көңілінен әсем ән әуелетсе, 

                                      Ерінінен аппақ тіс сығалаған. 

 

  Топтан озған, топ жарған, тартынбаған, 

                                      Алқалы елдің алдында алқынбаған. 

                                      Қабағыңда кірбің жоқ қашан көрсең, 

                                      Жанарында жасын от жарқылдаған. 

 

                                      Әңгіме айтса, айналдық зердесінен, 

                                      Ән шығарса тандырды елді есінен. 

                                      Аққу-қазды сыңсытып ұшырады, 

                                      Ол қаласа домбыра пернесінен. 

 

                                      Домбыра шанағында – сәйгүлігі, 

                                      Ойнақтаған саусақтар тай-құлыны. 

                                      Әр жүрекке ғажайып ұя салып, 

                                      Ән боп ұшар шаттығы, қайғы-мұң. 

 

                                      Көкке тағы көтеріп үні көпті, 

                                      Қара бұлтын көңілдің тіліп өтті. 

                                      Қара бала ән салса тыңдаңыздар, 

                                      Көрмегендер бұрын-соң кереметті. 

 

                                      Баста сырға, еліңді баста қырға, 

                                      Тудыр әннің нәзігін, асқағын да. 

                                      Деріпсалды, Қалибек қалықтасын 

                                      Ән боп мәңгі қазақтың даласында!  

 

Серікбай Оспанов, 

ақын. 

Өнерліге оң сапар! 

 

Қалибек құрметті атаққа ие болды дегенде мен қатты қуандым. Осы атақты 

Аманкелді ауданында менен кейін ұзақ жылдар бойы ешкімнің алмауы мені 

алаңдатушы еді.Міне, енді сол алаң басылды. Балам Қалибекке өзінің аяулы 

анасы Мағияның өнердегі серіктерінің атынан қуанышың құтты болсын! 

Абыройың арта берсін! Алла тағала деніңе саулық берсін! 

 

 

Қазыбек Әбенов, 

Қазақ КСР-інің еңбек сіңірген 

мәдениет қайраткері 

 

 

 

 

Халқы үшін, халқының жаназығы - өнерде тер төккен азаматтың еңбегі жанып 

құрметке бөленіп, атақ алып жатса қалай қуанбассың, қалай мақтанбассың?! 

 

Болат Хамзин, 

Қазақ КСР-інің еңбек сіңірген  

мәдениет қызметкері 

 

 

 

 

Қалибек, сен атақ, даңқ алуды мақсат етіп қойған жоқсың. Сен өзіңнің адал 

еңбегіңмен, қарапайым бітім болмысыңмен, үлкен өнерге деген шынайы 

махаббатыңмен халқыңа шын көңілмен қызмет етуді ғана мүдде еттің. 

 

Айтбай Мұздаханов 

Қазақ ССР-інің еңбек сіңірген  

мәдениет қызметкері  

Қалибек Деріпсалдиннің шығармалары: 
 

 

 

 

Қалибек, Дерпіпсалдин. Торғай әуендері [Өлең] Топтамалы 

тұжырымдық әндер жинағы / Деріпсалдин Қ. – Қостанай 

.«Костанай печатный двор» 2007. 230 б. 

 

 

 

 
 

 

 

 

 

 

 

 

 

 

Қалибек, Дерпіпсалдин. Тобыл – Торғай әуедері [Өлең] :II   

Топтамалы тұжырымдық әндер жинағы / Деріпсалдин Қ. – 

Қостанай : «Шақпақ» 2018. 180 б. 

 

 

 

 

 

 

 

 

 

 

 

Қалибек, Дерпіпсалдин. Торғай әуендері [Өлең] :        

Топтамалы   тұжырымдық әндер жинағы / Деріпсалдин 

Қ.  –  Қостанай қаласы 2007. 235 б. 

Қалибек Деріпсалдин отбасымен 

 

 

 

 

 

 

 

 

 

 

 

 

 

 

жұбайы Айшамен 

Арқалық қаласында өткен Ә. Боранбаев атындағы театрда Облыстық №2 әмбебап 

ғылыми кітапхансының өнер бөлімінің меңгерушісі Аубакирова Ә. Қ 

ұйымдастыруымен өткен «Арқадан ескен ән самал» атты ән кеші. 

Кеш қонағы, сазгер Қалибек Деріпсалдин. 

Шілде, 2018 ж. 

 

          

 

«Арқадан ескен ән самал» ән кеші, Керемет кештің көрністері 2018 ж.» 

Қалибек Деріпсалдин композитор Бақытжан Сәуекеновпен бірге 

 

 

 

 

 

 

 

 

 

 

 

 

 

 

 

 

 

 

 

 

 

Қалибек Деріпсалдиннің «Көктем қыздар» 

ән байқауының гала концерті. 

Қайраткерді меншікті мерекесімен Қостанай облысы мәслихатының 

хатшысы Сайлаубек Ещанов пен облыстық Мәдениет басқармасының 

басшысы Ерлан Қалмақовтың құттықтауы. 

Ол туралы баспасөз беттеріндегі жарияланымдары 

